
Ար տաշես ԲՈՅԱՋՅԱՆ

ԱԼԵՔՍԱՆԴՐԱՊՈԼ.-ԼԵՆԻՆԱԿԱՆԻ ԳԱՎԱՌԻ 
ԺՈՂՈՎՐԴԱԳՐԱԿԱՆ ԴՐՈւԹՅՈւՆԸ 1914-1930-ակաԸթթ.

X X  դարի սկզբի ժողովրդագրական գործընթացները Հայաստանում, այդ թվում 
Ալեքսանդրապոլ-Լենինականի գավաոում պայմանավորված էին սոցիալ֊տնտեսա- 
կան ե քաղաքական մի շարք գործոններով: Այդ ժամանակահատվածն աչքի է ընկ
նում բարդ քաղաքական իրադարձություններով, որոնք, հաջորդելով միմյանց, էա
կան ազդեցություն թողեցին Հայաստանի էթնոժողովրդագրական իրադրության վրա: 
Նա խ ' Առաջին աշխարհամարտը և հայոց ցեղասպանությունը, ապա' 1917թ. փետր- 
ւ|արյան և հոկտեմբերյան հեղափոխությունները և 1918թ. Աոաջին հանրապետու
թյան կազմավորումը, թուրք-հայկական պատերազմն ու խորհրդային կարգերի հաս
տատումը որոշակի ազդեցություն ունեցան Ալեքսանդրապոլ-Լենինականի գավաոի 
բնակչության թվի շարժընթացի վրա:

1915-1919թթ. գավառի բնակչության թիվը պակասելէ թուրքական կոտորածնե
րի, պատերազմի դաշտում զոհվածների, սովի ու համաճարակների զոհ դարձածնե
րի ե արտագաղթածների հաշվին: Ա. Սռավյանը տվյալներ է բերում Ալեքսանդրւս- 
պոլի հանձնաժողովի գործունեության արդյունքներից: Ըստ դրանց' գավառում թուր- 
քերր կոտորել էին 60 հազար մարդ, վիրավորների թիվը 38 հազար էր, գերիներինը 
(բացառապես տղամարդիկ)' 18 հազար, քաղցից մահացածներինը' 32 հազար: 
1921թ. գավառը թողնելիս թուրքերն իրենց հետ տարել էին 8 հազար կին ու աղջիկ: 
Գերության մեջ գտնվող 10 հազար մարդուց կենդանի էր մնացել ընդամենը 2000-ը:1 

Թուրքերն առաջին անգամ Ալեքսանդրապոլի գավառ մտան 1918թ. գարնանը' 
մայիսի 15-ին, ե մնացին մինչև դեկտեմբեր: Օկուպացման յոթ ամիսների ընթացքում 
գավառի բնակչության թվաքանակը կտրուկ նվազեց: Հայաստանի կենտրոնական 
վիճակագրական բյուրոյի 1919թ. տվյալների համաձայն' Ալեքսանդրապոլի գավառն 
ուներ 152414 բնակիչ, որից բնիկ էին 118053-ը, իսկ մնացած 34361-ը' գաղթական 
(31989-ը' արևմտահայեր և 2372-ը' կայսրության ա յլ նահանգներից գաղթած հա
յեր):՜ Համեմատության համար նշենք, որ 1915թ. Ալեքսանդրապոլի գավառում առկա 
բնակչության թիվը 245980 է, որից 22818-ը' արևմտահայ գաղթականներ:3 Այսինքն' 
չորս տարիների ընթացքում գավառի բնակչության բացարձակ թվաքանակը պակա
սելէ 93566 մարդով կամ 38%-ով:

1920թ. նոյեմբերի 7 ֊ի ն  թուրքերը երկրորդ անգամ են մտնում Ալեքսանդրապոլի 
գավառ և մնալով մինչև 1921թ. ապրիլը'շարունակում են հայերի ցեղասպանությունը: 
Այդ օրերին գավառի իշխանավորները լքել էին իրենց պաշտոնները, բնակչությանը 
թողել բախտի քմահաճույքին և հայկական բանակի հետ հեռացել: Դաշնակները 
հեռանալուց առաջ քաղաքի հասարակական պահեստները լրիվ դատարկել էին, 
ինչի հետևանքով տասնյակ հազարավոր գաղթականներ և տեղաբնիկներ մատն
վեցին սովի:4 Թուրք-հայկական պատերազմում Հայաստանի կրած ծանր պարտու
թյան հետևանքով 1920թ. դեկտեմբերի 2-ին դաշնակցական կառավարության ե քե- 
մալական Թուրքիայի միջև հայերի համար ստորացուցիչ պայմանագիր կնքվեց:

Ցեղասպանությունից փրկված հայերն իրենց փրկությունը գտան արտասահ
մանյան երկրներում և Արևելյան Հայաստանում, այդ թվում Ալեքսանդրապոլի գա
վառում: Գաղթականներն Ալեքսանդրապոլի գավառում անընդհատ տեղաշարժվել 
են, ե նրանց իրական թվաքանակը որոշելր գրեթե անհնար է: Այսպես, 1915թ. գավա-

՚  Վ.Ղ ա զ ա խ  ե ց  յ  ա ն, ՀայաստաՕը 1920-1940թթ., Եր., 2006, էջ 128:
Կ. Ա լ ե ք ս ա ն յ ա ն ,  Թուրքիայի ցեղասպանության քաղաքական արյան շարունակությունն 
Աչեքսանդրապուի գավառում, Բանբեր Հայաստանի արխիվների (այսուեետև ԲՀԱ), 1(105), 
Եր., 2005, էջ 18:

’  Բանբեր Երեանի արխիվների, թիվ 1, Եր., 1989, էջ 165-175:
4 Հ. Ա բ ր ա հ ա մ յ ա ն ,  Աւեքսանղրապոլի իրադարձությունների շուրջ /1920թ. նոյեմբեր֊ 

1921թ. ապրիլ/, Լրաբեր հասարակական գիտությունների (այսուհետե' ԼՀԳ ) 2/619/, Եր., 
2007, էջ 123-125:

ռի 139 բնակավայրերում գաղթականների թիվր 22818 է, ինչը կազմել է գավառի ամ
բողջ բնակչության շուրջ 10%-ը: Գաղթականների 30%-ը կամ 6844 մարղ տեղավոր
վել է Ալեքսանդրապոլ քաղաքում:5 Մինչե 1917թ. Ալեքսանղրապոլի գավառն ընդու
նում և ճանապարհում է 85-95 հազար գաղթականներ, իսկ համանուն քաղաքում 
նրանց թիվը հասնում էր 25754-ի:6 Այսինքն' քաղաքի առկա բնակչության թիվը կազ
մելէ շուրջ 75-80 հազար մարդ:

Խորհրդային Հայաստանի պետական հանձնաժողովի տվյալներով մինչև Ալեք- 
սանղրապոլի գավառից դուրս գալը' 1921թ. ապրիլը, գավառում թուրքական բանակը 
սպանել է 30 հազար և գերեվարել 26 հազար մարդ:7 Ալեքսանղրապոլի ու Աուրմալոփ 
գավառներում ե Կարսի մարգում 1920-1921թթ. թուրքական օկուպանտներն ավերելե 
թալանել էին 30 հազար գյուղացիական տնտեսություն' ավելի քան 200 հազար 
բնակչությամբ: Կրած վնասը գնահատվել է 60 մլն ռուբլի ոսկով, իսկ քաղաքային 
բնակչության կորուստները կազմել են 30 հազար, թալանվել է Ալեքսանդրապոլ քա
ղաքի երկաթուղային դեպոն: Քաղաքային բնակչությանը և քաղաքային տնտեսու- 
թյանր պատճառվել է 50 մլն ռուբլու վնաս:8 Ալեքսանղրապոլի գավառից թուրքերն 
իրենց երկիրը քշեցին 240 հազ. գլուխ խոշոր եղջերավոր անասուն:9

Ալեքսանղրապոլի գավառի բնակչության վերարտադրության վրա ժողովրդա
գրական ավելի երկարատև ազդեցություն ուներ 1915-1921թթ. ծնելիության ցածր և 
մահացության բարձր մակարդակը: Լրիվ ոչնչացել կամ քայքայվել էին բազմահա
զար հայկական ընտանիքներ: Հայաստանում (կարծում ենք' նույնը կսւրեփ է ասել 
նաև Ալեքսանղրապոլի գավառի համար) 1915թ. ծնված 1000 երեխայից մինչև խոր- 
հըրդային կարգերի հաստատումը կենդանի է մնացել միայն 530-ը, իսկ 1918թ. 
ծնվածներից' 630-ը,10 ինչը նշանակում է, որ այդ տարիները եղել են զանգվածային 
մահացության տարիներ: Այդ մասին վկայող ցնցող փաստեր են բացահայտվել 
Ալեքսանղրապոլի գավառի բնակչության' Ռ. Սիֆմանի կողմից կատարված հատուկ 
հետազոտության ժամանակ: Օրինակ, Դուզքյանդի գավառակից (ներկայիս Ախուր
յանի տարածաշրջան) Մինասյան Սիրանուշը հաղորդել է, որ 1918թ. մեռել են իր 
հինգ երեխաները, նույն թվականին սովից մահացել են Մուրադյան Խաթունի վեց 
երեխան, 1920թ. մահացել են Հաջանյան Ջավահիրի երեք երեխան: Թալինի գավա
ռակից Ասատրյան Ձարուհու չորս երեխան մեռել են 1918թ. և երեքը' 1919թ.:11

Գյուղատնտեսական ու արհեստագործական արտադրության կազմալուծման ե 
պարենի ներմուծման ծավալների աննախադեպ կրճատման պատճառով գավառում 
առաջնային անհրաժեշտության սննդամթերքների սուր կարիք էր զգացվում: Բնակ
չությունը հազիվհազ քարշ էր տալիս իր կիսաքաղց գոյությունը, հաճախ չճարելով 
նույնիսկ մի կտոր հաց, տասնյակ հազարներով սովից մեռնում էին: Գավառում 1920- 
1921 թթ-, ըստ Հ. Թումսւնյանյւ տվյալների, սովից մահացել է 32 հազար մարդ:12 1920- 
ական թվականների սկզբներին Հայաստանում, հատկապես գյուղական բնակավայ
րերում, տարածված են եղել սիբիրախտը, քոսը, թոքախտը, խոլերան և վարակիչ ու 
տարափոխիկ այլ հիվանդություններ, որոնք հիմնականում մահվան պատճառ էին 
դառնում:13 Վիճակագրական նյութերը և փաստերը ցույց են տափս այն ահավոր

5 Հ. Ա բ ր ա հ ա մ յ ա ն ,  նշվ. աշխ., էջ 186-189:
6 Կ. Ա լ ե ք ս ա ն յ ա ն ,  Արևմտահայ գաղթականներն Ալեքսանղրապո[ի գավառում Առաջին 

ճշմարտությունը, որ Հայաստանի, հատկապես Ալեքսանղրապոլի գավաոի բնակչու
թյան վըա կախված էր ֆիզիկական բնաջնջման վտանգր: Եթե ես 2-3 տարի երկա
րաձգվեր այղ մղձավանջային շրջանից Հայաստանը կդաոնար անմարդաբնակ:

1914-1926թթ. ընկած ժամանակամիջոցում բացարձակ թվաքանսւկով ամենա
շատը պակասել է Ալեքսանդրապոլ քաղաքի բնակչությունը' 10410 մարդով կամ 
19,7%-ով, իսկ տոկոսային հարաբերությամբ ամենաշատր' Ղզըլղոչի (ներկայիս 
Աշոցք) գավառակինր' համապատասխանաբար' 50,1%-ովկամ 4767-ով մարդով: Հ. 
Գևորգյանի բերած տվյալներով' Ղզըլղոչ ու ճզխլար (ներկայիս' Ցողամարգ) գյուղե
րի մարագների մեջ թուրքական բարբարոսներն այրել ու սրախողխող են արել 4200 
հա յ:14 Չնա յա ծ արտագաղթի մեծ ծավալներին' Խլի Ղարաքիլիսա (ներկայիս Ազա- 
տան) գյուղում 1918թ. գարնանը բնակվել է 8000 մարդ, որոնց կեսից ավելին գաղթա
կաններ էին: Նույն տարվա հունիսի 2-ին թուրքերը հրաման արձակեցին, որ 18-40 
տարեկան տղամարդիկ ներկայանան հաշվառման, իսկ ովքեր հրաժարվեն' նրանց 
տուն-տեղը կհրդեհվի: Անսալով թշնամու խոսքին' 800 ագատանցիներ հավաքվեցին, 
որոնց գերեվարեցին, ոպարկեցին Թուրքիա տաժանակիր աշխատանքի: Նրանցից 
երեք տասնյակին հաջողվեց վերդառնալ հարազատ բնակավայր: 1920թ. նոյեմբերի 
սկզբին թուրքական բանակը երկրորդ անգամ գրավեց Ալեքսանղրապոլի գավառը: 
Թուրքական օկուպացիոն բանակը 300-ից ավելի ազատանցի երիտասարդների 
բռնեց և ուղարկեց Կարս ու Կարին հարկադիր աշխատանքի, նույնքան էլ 
սրախոխող արվեցին: Մոտավոր հաշվով թուրքերը գյուղից տարել են 100000 փութ 
հացահատիկ ե կարտոֆիլ 5000 գլուխ մանր և խոշոր եղջերավոր անասուն, 200 
սայլ, հրկիզել են 300-ից ավելի տուն ու մարագ:15 1911-1926թթ. ընկած ժամանակա
միջոցում Ազատանի բնակչության բացարձակ թվաքանակը պակասել է 1529-ով 
կամ 38,1 %-ով' 4010 ֊ի ց  հասնելով 2481 մարդու:

Նշված ժամանակամիջոցում Ալեքսանդրապոլ քաղաքի բնակչության թիվը նվա
զել է 19,7%-ով, Դուզքյանդի գավաոակինը' համապատասխանաբար 33,1%-ով, 
Քյավթառլոփնը' 12%-ով, Ղզըլդոչինը' 42,4%-ով և Մոլլա-Գյոկչայինը' 27%-ով: Ալեք- 
սանդրապոլի գավառի մարդկային կորուստների հիմնական պատճառներից մեկը 
կարծում ենք, պայմանավորված էր Առաջին հանրապետության ծանր տնտեսական 
իրադրությամբ ե իշխանության անկարողությամբ' կարճ ժամանակահատվածում 
լուծելու սոցիալական ե ժողովրդագրական հիմնախնդիրները:

1920-ական թթ. խորհրդային Հայաստանի, այդ թվում Ալեքսանդրապոլ-Լենի- 
նականի գավառի բնակչությունն աստիճանաբար ավելացավ, բնակչության աճի 
հիմնական աղբյուրներն էին բնական ընդլայնված վերարտադրությունը, հայրենա
դարձությունը և ԽԱՀՄհանրապետություններից բնակչության ներգաղթը:

,1921թ. հունիսի 20-ին հրապարակվեց Հայկական ԽԱՀ ժալովրդական կոմի
սարների խորհրդի դեկրետը գյուղական, գավառային և գավառակային հեղկոմների 
մասին, որն օրենսդրական կարգով հաստատեց վարչատարածքային կառավարման 
տեղական օրգանների գոյությունը:16 Մեկ ամիս անց անհրաժեշտություն զգացվեց 
իրականացնելու վարչական նոր բաժանում: ՀԽ Ս Հ ժողկոմխորհը դեկրետ ընդունեց 
«ՀԽ Ս Հ վարչական վերաբաժանումների մասին»: Ըստ որի' հանրապետությունում 
կազմավորվեցին Երևանի, էջմիածնի, Ալեքսանղրապոլի, Ղարաքիլիսայի, Լոոու, 
Իջևանի, Նոր Բայազետի և Դարալագյազի գավառները, որոնք էլ բաժանվեցին 
գավառակների: Ինր գավառների մեջ մտնում էին 39 գավառակներ: Ալեքսանդրապո- 
լի գավառը բաժանված էր 7 գավառակների:17 Դրանք էին Աղբաբայի, որի սահման
ները համընկնում է նախկին Ամասիայի վարչական շրջանին, Դուզքյանդի (Ախուր
յան), Թալինի, Հաջիխափլի (Արագածի), Ղզըլղոչի (Աշոցքի), Մոլլա-Գյոկչայի (Անի) 
և Քյավթառլուի (Արթիկ) գավառակները: 1930-ական թվականների սկզբներին 
ՀԽՍՀ-ում գավառները իբրև վարչական միավորներ վերացվեցին, և կազմավորվե
ցին վարչական շրջաններ: Մոլլա-Գյուկչայի և Քյավթառլուի գավառակների միա-

14 Հ. Գ ե ո ր գ յ ա ն ,  Լեռնային շրջանի նոր դեմքը, Եր., 1985, էջ 4:
'5 Վ. Ի կ ի ւ ի կ յ ա ն ,  Սգատանն ու ազատ անցիները, Գյումրի, 2007, էջ 18, 43-45:
"՝ Հա յ ժողովրդի պատմություն, հ. 7, էջ 194:
17 Նույնը:

վորմամբ կազմավորվեց Արթիկի շրջանը, իսկ Աղրաբայի և Ղզըլղոչի գավառակների 
միավորումից առաջացավ Ամասիայի շրջանը: Հաջի-Խալիլի գավառակը մտավ 
Ապարանի շրջանի մեջ: Դուզքյանդի գավառակի սահմաններում կազմավորվեց Լե
նինականի շրջանը, որը հետագայում վերանվանվեց Ախուրյանի շրջան:

1922թ. Հայկական ԽՍՀ-ում անցկացվեց գյուղատնտեսական մարդահամար, 
որի արդյունքները հրատարակվեցին 1924թ.: Ըստ այդ մարդահամարի Ալեքսւսն- 
դրապոլի գավառն ունեցել է 156 304 բնակիչ (76618 տղամարդ, 79686 կին):18 1926թ. 
այդ ցուցանիշը կա զմելէ 171841 և 1931թ.' 219780 մարդ (109276 տղամարդ, 110504 
կին): Այսինքն' 1922-1931թթ. ընկած ժամանակամիջոցում գավառի բնակչության 
թվաքանակն ավելացել է 63476-ով կամ 40,6%-ով, այդ թվում Ալեքսանդրապոլ-Լենի- 
նական քաղաքինը ավելացել է համապատասխանաբար 14419 մարդով կամ 32,3%- 
ով, իսկ գավառի մյուս բնակավայրերի բնակչության թվաքանակը' 49057-ով կամ
42,1 %-ով: Նշված ժամանակամիջոցում Ալեքսանդրապոլ-Լենինականի գավառի 
բնակչության աճը պայմանավորված է եղել հայրենադարձությամբ, ինչպես նաե 
ծնունդների շեշտակի աճով, որը ժողովրդագրության մեջ ընդունված է անվանել 
«կոմպենսացիոն աճ»:

Օգտվելով 1922, 1926 և 1931թթ. մարդահամարի նյութերից' 1-ին աղյուսակում 
տանք Ալեքսանդրապոլի գավառի բնակչության թվի շարժընթացը /ըստ գավառակ
ների/խորհրդային իշխանության առաջին տարիներին:

Աղյուսակ 1 . Աւեքսանդթապոլի գավառակների բնակչության թվի աճի
փոփոխությունը 1922-1931թթ. 14

Գավառակ Բնակ
ավայ
րերի
թ?Վը

Բնակչու
թյան
թիվը
1922թ.
(մարդ)

Բնակչու
թյան
թիվը
1926թ.
(մարդ)

Բնակչու
թյան
թիվը
1931թ.
(մարդ)

Բնակչության աճի 
միջին տարեկան 

տեմպը 
1922-1931թթ. 
(տոկոսներով)

ք. Ալեքսանդրապոլ 1 44656 42312 59075 +3,6
Դոպքյանդ /I գավառակ/ 39 24881 32256 37704 +5,7
Քյաֆթաոլու/11 գավառակ/ 24 19667 26507 30236 +6,0
Ղզըլդոչ /III գավառակ/ 26 11779 11260 14577 +2,6
Մոլլա-Գյոկչա/ГѴ
գավառակ/

26 28488 17575 19624 -3,4

Ադբաբա/V գավառակ/ 32 6252 9160 13130 +  12,2
Թալին /VI գավառակ/ 56 8401 15759 25014 +21,9
Հաջի-Խալիլ /VII 
գավառակ/

27 12180 17012 20420 +7,5

Ընդամենը 231 156304 171841 219780 +4,5

Աղյուսակ 1-ից երևում է, որ Ալեքսանդրապոլ-Լենինականի գավառի բնակչու
թյան աճի տարեկան միջին տեմպը կազմել է 4,5 %, ինչը հանրապետության նույն 
ցուցանիշը գերազանցում է:20 Ալեքսանդրապոլի բոլոր գավառակներում, բացառու
թյամբ Մոլլա-Գյոկչայի, գրանցվել է բնակչության թվաքանակի շեշտակի աճ, իսկ 
վերջինիս գավառակի բնակչության թվաքանակի նվազումը բացատրվում է բնակչու
թյան արտագաղթով և գյոպական բնակավայրերի նվազմամբ: Երբ համեմատում 
ենք Մոլլա-Գյոկչայի գավառակի 1931թ. բնակչության թիվը 1926թ. հետ, տեսնում 
ենք, որ գրանցվել է բնակչության թվի ավելացում:

'տ Հայաստանի ազգաբնակչությունը, ըստ սեռի, տարիքի, գրագիտության, ազգության (1922թ. 
գյուղատնտեսական վիճակագրության նյութեր), Եր., 1924, էջ 92-93:

19 Ա. Պ ո տ ո ս յ ա ն ,  Հայաստանի հանրապետության գյուղական տարաբնակեցումը, Եր., 
1999, էջ 183-187, 193-201: Հայաստանի ազգաբնակչությունը, ըստ սեոի, տարիքի, գրագի
տության, ազգության (1922թ. գյուղատնտեսական վիճակագրության նյութեր), Եր. 1924, էջ 
92-93: ՀՍԽՀ շրջանները, կենտրոնական քաղաքներն ու բնակավայրերը 1935թ. նոր սահ
մաններում ե ըստ 1931թ. մարդահամարի, Եր., 1936, էջ 9-37 նյութերը:

20 Լ. Դավթյան, նշվ. աշխ., էջ 64:

Առաջին աշխարհամարտի տարիներին շեշտակի ավելացավ Արևմտյան Հա 
յաստանից գաղթականների հոսքն Արևելյան Հայաստան, այդ թվում Ալեքսանդրա- 
պոլի գավառ: 1915թ. Ալեքսանղրապոլի գավառում արևմտահայ գաղթականների թի
վը 22815 է (5205 տղամարդ, 7565 կին ե 10045 երեխա),21 ինչը կա զմելէ գավառի ամ
բողջ բնակչության թվաքանակի 10,1%-ը: Գաղթականներից 6844-ը տեղավորվել է 
Ալեքսանդրապոլ քաղաքում, 15971-ը' գավառի 139 բնակավայրերում, այդ թվում 
9836-ը' Դուզքյանդի, 2820-ը' Քյավթառլուի, 1373-ը' Ղզըլղոչի և 1942-ը մնացած չորս 
(Մոլլա-Գյոկչայի, Ադբաբայի, Հաջի-Խալիլի և Թալինի) գավառակներում ու Փամբա- 
կի տեղամասում: 1915-1917թթ. ընթացքում Ալեքսանդրապոլում բացվում են ութ որ
բանոցներ, որտեղ ապաստանում են ավելի քան 500 արևմտահայ որբ երեխաներ:22 

Ըստ 1926-1927թթ. հաշվառման, Լենինականի յոթ գավառակներում տեղավոր
վել են 13,8 հազար արևմտահայ գաղթականներ, ընդ որում չորսում տեղավորվել է 
1584 ծուխ (7722 շունչ) կամ այդ յոթ գավառակներում հաստատված գաղթականների 
ամբողջ թվի 55,9%-ը, իսկ մնացյալ երեք գավառակներում' 6608 մարդ, որոնցից 323- 
ը' եզդի-քուրդ, իսկ մնացածը' հայեր: Լենինականի գավառի 40 բնակավայրերում 
տեղավորվել է ավելի քան 3,5 ՚հազա ր մշեցի, 37-ում՝ 1,5 հազար բուլանըխցի, 40-ում'
1,1 հազար կարսեցի, 31-ում' 3,4 հազար բիթլիսցի, 28-ում' 828 էրզրումցի, 18-ում' 514 
խնուսցի, 14-ում' 515 բասենցի, 16-ում' 503 ալաշկերտցի, որոնց գումարը կազմում է 
գավառի գաղթական բնակչության 86%-ը:21 Թալինի գավառակի Ահագչի (Զովա- 
սար), Մեծ Փիրթիկյան (Ծաղկասար), Վերին և Ներքին Ղարաղոյմազ (Վերին և Ներ
քին Սասունաշեն), Այնալի (Դավթաշեն), Ներքին Թալին(Դաշտադեմ), Սաբունչի 
(Հացաշեն) և Աշնակ գյուղերը հիմնադրել են գաղթականները: Դուզքյանդի գավա
ռակի Վերին Ղանլիջա(Վահրամաբերդ), Յասաուլ (Հովունի), Մոլամուսա (Ոսկե
հասկ) գյուղերի բնակչության կեսից ավելին և Ղզըլղոչի' Կուրդուբուլաղ (Կրասար) ու 
Մոլլա-Գյոկչայի' Բւսգրևանդ գյուղերի բնակչության 1/3-ից ավելին 1926թ. արևմտա
հայ գաղթականներ էին: 1924-1925թթ. ընթացքում Լոռու գյուղական բնակավայրե
րից Լենինականի գավառ են տեղափոխվել 920 հողազուրկ գաղթականներ:24

Լենինականում գաղթականները բնակություն են հաստատել կայարանամերձ 
գոտում և 1926թ. երկրաշարժից հետո ձևավորված, այսպես կոչված, Բարաքներ թա
ղամասում: 1928թ. տեղական տնտեսական բաժնի բարաքների ստուգման տետրում 
հաշվառված 400 բնակիչների կեսից ավելին արևմտահայ գաղթականներն էին' գաղ
թած Կարս և Սվազ քաղաքներից, Դերսելա, Բաշքյւսդիքլար գյուղերից: Թաղամասի 
մնացած բնակիչները եկել են Լենինականի գավառի' Օրթաքիլիսա (Մայիսյան), 
Փոքր Ղարաքիլիսա (Ազատան), Արմթլու (Տուֆաշեն), Մեծ Քեթի, Մոըա Մուսա (Ոս
կեհասկ), Տապշվանղշլաղ (Շիրակավան), Չորլի (Լեռնագյուղ), Ղափլի (Գուսանա), 
Ղոնաղռան (Շիրակ), Բայանդուր, Արթիկ, Մեծ Քյափանակ (Բասեն), Աղքիլիսա 
(Կրաշեն), Ախուլա (այժմ գոյություն չունի), Իլխիաբ (Այգաբաց), Բաջօղլի (Հայ- 
կավան), Սվանվերդի (Լուսաղբյուր), Հաջի-Խալիլ (Ծաղկահովիտ), Թորոսգյուղ, Հա
ջի Նագար (Կամո), Բոզդողան (Սարակապ) և ա յլ բնակավայրերից:25

Հայերը Խորհրդային Միության այն եզակի ազգերից էին, որ այդ տարիներին ու
նեին ձևավորված սփյուռք: Եվ խորհրդային իշխանություններն ակտիվ քարոզար
շավ էին կազմակերպում արտասահմանյան այն երկրներում, ուր կար հայկական 
մեծ սփյուռք: Այդ երկրներում բնակվող հայերին կոչ էր արվում հայրենադարձվել:
1921-1936թթ. հայրենադարձվել են 42286 սփյոաքահայեր, 6 որոնց մի զգալի զանգ
ված բնակվեց Լենինականի գավառի գյուղական բնակավայրերում ե գավառային 
կենտրոնում: Ըստ վիճակագրական տվյալների, արխիվային նյութերի և այդ խնդրին

21 Բանբեր Երևանի արխիվների, /1 /Եր., 1989, էջ 190-194:
22 Կ. Ա լ ե ք ս ա ն յ ա ն ,  Արևմտահայ գաղթականներն..., էջ 40:
21 Լ. Վ ա ր դ ա ն յ ա ն ,  Հ. Ս ա ր գ ս յ ա ն ,  Շիրակի 1926-1927թթ. գաղթականության որոշ 

հարցեր, (ըստ Մտ. Լիսիցյանի արխիվային նյութերի), Եր., 1995, էջ 2 :
24 Բ. Թ  և ո ս /  ա ն, Աշխատուժի գբադվածութւան հարգի լուծումը Սովետանաս Հա լաստանում

/1921-1929թթՀ ԼՀԳ, 3/495/, Եր., 1984, էջ 23:
՜  ՀԱԱ, Շիրակի տարածքային մասնաճյուղ, ֆ. 7, ց.1 գ .1 6 :
26 Հ. Մե լի  ք  и ե թ յ  ա ն, Հայրենիք֊Սփյոտք առնչությունները և հայրենադարձությունը, Եր., 

1985, էջ 115:

առնչվող գիտական հոդվածների' կարելի է ենթադրել, որ ուսումնասիրվող ժամանա
կահատվածում գավառի բնակչության մեխանիկական աճի հաշվեկշռում հայրենա
դարձների թվաքանակր կազմելէ մոտ 7,8%, իսկ 1926-1939թթ. Լենինական ներգաղ
թած բնակչության շուրջ 24,4%-ը հայրենադարձներն էին, 67,5%-ր եկել են հանրա
պետության գյուղական բնակավայրերից, իսկ 8,1%-ը' Միության ա յլ հանրապետութ
յուններից, հատկապես Վրաստանից:

1922-1931թթ. ընկած ժամանակամիջոցում Ալեքսանդրապոլ-Լենինականի գա
վառի բնակչության էթնոժալովրդագրական գործընթացում գրանցվել են էական տե
ղաշարժեր: Աղյուսակ 2-ից երեում է, որ գավառում բնակվող հայերի, ռուսների ե ուկ
րաինացիների, թուրքերի ու քուրդ ե եզդիների թվաքանակը շեշտակի ավելացել է: 
Չունենալով հավաստի ե ստույգ տվյալներ' կարծում ենք այդ տարիներին ռուսների, 
մասնավորապես թուրքերի և քրղերի ե եզդիների բարձր աճր կարող է պայմանավոր
ված լինել բնական րնդլայնված վերարտադրությամբ ե ներգաղթով: Բացառված չէ, 
որ 1922թ. և 1931թ. բնակչության ազգային կազմի հաշվառումն կատարվել է թերու
թյուններով: Նշված ժամանակամիջոցում գավառում բնակվող հայերի թիվն ավելա
ցել է 33,4%-ով, իսկ Լենինական քաղաքում' 16,9%-ով, թուրքերինը' համապատաս- 

- խանաբար 32,7%-ով ե 6,7 անգամ: Աճի ամենաբարձր ցուցանիշ գրանցվել է ռուսնե
րի ե ուկրաինացիների մոտ:

Աղյուսակ 2. Գավառի բնակչության ազգային կազմի շարժընթացի 
________________ ցուցանքւշնեըր 1922-1931թթ.27 ________________

Գավառակներ
հայ թուրք

ռուս ե 
ուկրաի
նացի

քուրդ ե 
եզդի

այլ
ազգեր ընդամենը

1922թ. 1931թ. 1922թ. 1931թ. 1922թ. 1931թ. 1922թ. 1931թ. 1922թ 1931թ. 1922թ. 1931թ.

Ա|եքսանդրապու 43658 51033 47 316 667 6613 23 146 251 967 44656 59075

ԴաՀ|ք]սւնդ 24708 37590 39 - 6 1 115 - 13 113 24881 37704

Քւաֆթառւու 19647 30181 ֊ ֊ ֊ 43 ֊ 1 20 11 19667 30236

a q p n w 11768 14577 2 ֊ ֊ - 9 - ֊ - 11779 14577

Մոււա-Գյոկչա 28452 19462 - 2 3 123 33 24 ֊ 13 28488 19624

Աւ|բաբա 105 4633 6129 8201 6 74 12 49 - 173 6252 13130

Թաւին 7792 20327 32 1 2 72 574 4466 - 148 8401 25014

Հաջի-Խալիլ 7484 13717 170 - - - 4526 6697 - 6 12180 20420

Ընդամենը 143614 191520 6419 8520 684 6927 5292 11383 285 1431 156304 219780

Թուրքերը կոմպակտ բնակվել են Աղբաբայի, իսկ քրդերը ե եզդիները' Հաջի 
Խալխի և Թալինի գավառակներում: Ալեքսանդրապոլ-Լենինական գավառի 1931թ. 
թուրքաբնակ գյուղերն էին Աղբաբայի գավառակի թվով 19 գյուղեր, որոնցից խոշոր
ներն են Գյուլլիբուլաղը (Բյուրակն),Դուզքյանդը (Ալվար),3ենի-յոլը (Աղվորիկ), Գ յո լ ֊ 
լին (Արդենիս), Ազիզբեկով (Արեգնադեմր), Մաղարաջուղը (Ծաղկուտը) ե Օխչօղլին 
(Ողջին): Հաջի-Խալիլի գավառակի քրդաբնակ գյուղերի թիվը 12 է, իսկ խոշոր գյու
ղերն են եղել Քարվանսարան (Ամրե Թազա),Չոբանմազր (Ավշեն), Ջառջառիսը (Դ ե
րեկ), Մեծ Միրաքը, Ղոնդաղսազը (Ռյա-Թազա): Թսւլինի գավառակի եզդիաբնակ 
գյուղերի թիվը 18 է, որից խոշորներն են Սաբունչին (Հացաշեն), Հակտոը, Թլիկը:

Սոցիալիզմի զարգացման պայմաններում բնակչության միգրացիոն գործընթաց
ներն ըստ իրենց ուղղության ե նշանակության լինում են տարբեր: Մեր հետազոտու
թյան համար առավել հետաքրքրություն են ներկայացնում հետևյալ ուղղությունները.
1. Բնակչության հոսքը գյուղից քաղաք:
2. Բնակչության միջհանրապետական միգրացիան:

Նշված կետերը քննարկենք առանձին-առանձին: 1920-ական թվականների ին
դուստրացումը և 1930-ական թվականների կոլեկտիվացումր գործուն ազդեցություն 
թողեցին Ալեքսանդրապոլ-Լենինականի գավառի բնակչության տեղաշարժի վրա:

՜  Աղյուսակը կազմե[իս օգտագործվել են. Հայաստանի ազգաբնակչությունը, ըստ սեռի, տա
րիքի, գրագիտության, ազգության (1922թ. գյուղատնտեսական վիճակագրության նյութեր), 
Եր., 1924, էջ 92-93: ՀՍԽՀ շրջանները, կենտրոնական քաղաքներն ու բնակավայրերը 
1935թ. նոր սահմաններում ե ըստ 1931թ. մարդահամարի, Եր., 1936, էջ 9-37 նյութերը:

Գավառի գյուղական բնակչության հոսքը քաղաք պայմանավորված էր աճող Լենի
նական և Արթիկ քաղաքների արագ զարգացող արդյունաբերությանը կադրերով ա- 
պահովելու անհրաժեշտությամբ: Բացի դրանից կոլեկտիվացումը նույնպես նա
խադրյալներ ստեղծեց գյուղից քաղաք բնակչության հոսքի մեծացման համար: Կո
լեկտիվացումից ավելի շատ տուժեցին մենատնտեսները, որոնք հայտնվելով իրենց 
համար անբարենպաստ սոցիալ-տնտեսական ե քաղաքական միջավայրում, սեփա
կան ունեցվածքը վաճառելով կամ ստիպողաբար հանձնելով կոլտնտեսությանը, տե
ղափոխվեցին քաղաքային բնակավայրեր: Կարելի է ասել, որ կոլեկտիվացման սւ- 
վարտին մենատնտեսները որպես սոցիալական շերտ վերացան: Զրկվելով իրենց հո
ղակտորներից ու անասուններից, մենատնտեսները բռնել են արտագաղթի ճամփան: 
Կոլեկտիվացման առաջին տարիներին Լենինականի շրջանի մենատնտեսների թիվը 
կտրուկ նվագում'է: Երկու գյուղերի (Առափի ե Բայանդուր) օրինակով փորձենք ցույց 
տալ 1932-1933թթ. ժողովրդագրական փոփոխությունները: Այդ երկու գյուղերում 
1932թ. բնակչության թիվը կազմել է 1582 մարդ (կոլտնտեսականները՝ 834 ե մե
նատնտեսներ՝ 748), 1933թ.՝ 1371 մարդ (կոլտնտեսականներ՛ 775 ե մենատնտեսներ' 
596): Ինչպես տեսնում ենք, երկու տարիների ընթացքում Աոափի և Բայանդուր գյու- 

" ղերի բնակչության թիվը պակասել է 211 մարդով, ինչը կազմում է ա յդ գյուղերի ամ
բողջ բնակչության 13,3%-ը, այդ թվում կոլտնտեսականների թիվը պակասելէ 59-ով 
և մենատնտեսներինը' 152-ով:28

ՀԱԱ Շիրակի մարգային մասնաճյուղի արխիվային ֆոնդերում պահպան
վում են Լենինական քաղաքի ե համանուն շրջանի բնակչության միգրացիային վե
րաբերող բավականին հետաքրքիր տեղեկություններ: Լենինական քաղաքի կենտրո
նական վիճակագրական վարչությունն ամեն ամիս հաշվարկել է շրջանի և շրջանա
յին կենտրոնի բնակչության մեխանիկական շարժը: Նշենք, որ բնակչության մեխա
նիկական աճի հաշվարկումը կատարվել է թերություններով, ինչը վկսւյում են բազ
մաթիվ արձանագրությունները:24 Խորհրդային կառավարությունը կապիտալիզմից 
սոցիալիզմին անցման ժամանակաշրջանում աշխատունակ բնակչության զբաղվա
ծության հարցի լուծումը ե գործազրկության վերացումը դիտում էին որպես սոցիա
լիզմի կառուցման հիմնական պայմաններից մեկը: Լենինականի գավառի գյուղա
կան բնակավայրերից 1924-1925 տնտեսական տարում արտագնա աշխատանքի 
մեկնողների թիվը կազմելէ 3784մարդ, իսկ հաջորդ տնտեսական տարում 4337մարդ: 
Մեր հանրապետության գյուղական բնակավայրերից արտագնա աշխատանքի հինգ 
մեկնողներից մեկը եղել է Լենինականի գավառից:30 Որպեսզի հստակ պատկերա
ցում կազմենք, թե Լենինական քաղաքում բնակչության մեխանիկական աճի ցուցսւ- 
նիշներն ինչպիսին են եղել, ներկայացված է աղյուսակ 3-ում:

Աղյուսակ 3. Լենինական քաղաքի բնակչության մեխանիկական աճի 
___________ ___________ ցուցանխր 1935թ. 31_________ _________________

1934թ. ս ւսծներ մեւ նածներ մեխանիկական աճը
Ընդ. մինչև 16տ. Ընդ. մինչև 16տ. Ընդ. մինչև 16ա.

հունվար-մայիս 740 149 830 216 -90 -67
հունիս 630 155 570 118 + 60 + 37
հուփս 632 163 528 135 + 104 + 28
օգոստոս 441 136 506 113 - 65 + 23
սեպտեմբեր 337 73 410 44 - 73 + 29
հոկտեմբեր 505 142 453 98 + 52 + 44
նոյեմբեր 582 199 493 162 + 89 + 37
դեկտեմբեր 618 174 549 156 + 69 + 18
Ընդամենը 4485 1 191 4339 1042 + 146 + 149

2Տ ՀԱԱ Շիրակի մարզային մասնաճյուղ, ֆ. 7, ց. 1, գ. 42, թ. 12-24, 15թերթ:
29 Նույն տեղում, ֆ. 9, ց. 2, գ. 188, թ. 26:

Բ. Թ  ե ո ս յ  ա ն, Աշխատուժի զբաղժածաթւանհարցի էուծումր Սովետական Հա/աստանում 
/1921-1929թթՀ ԼՀԳ, 3/495/, Եր., 1984, էջ 19:

՜" ՀԱԱ Շիրակի մարզային մասնաճյուղ, ֆ. 9, ց. 2, գ. 188, թ. 39:

1934թ. Լենինականի բնակչության ներգաղթի գործակիցը կազմեւ է 8 5% իսկ 
արտագաղթինը' 8,2%, մեխանիկական աճի գործակիցը համապատասխանաբար'
0,3/օ  է.' 1935թ. հո ւն վա ր  ամսին Լ ե ն ի ն ա կ ա ն ի  շ ր ջ ա ն ի ց  Ռ ո ա ա ս ա ա Ա  մևկԱել Ա£յ <>տ (3 8  
տղամարդ, 27կին) մարդ, որից 26-ը տեղավորվել են քաղաքներում, իսկ 39 -ը  գ յո ւ ղ ե 
րում: Տղամարդկանցից' 16-ր, մեկնելէ Ռուսաստանի քաղաքներ, իսկ 22-ը' գյուղեր, 
իսկ կանանցից 10-ը' քաղաք, ու 17-ը' գյուղ: Նույն ամսին Ռուսաստանից Լենինա
կանի շրջան եկածների թիվը 81 մարդ է (42 կին, 39 տղամարդ), 13-ը Լենինգրադի 
մարզից, 17-ը' Մորդովական ԻՍԽՀ-ից, 38-ը' Հյուսիսային Կովկասից, 65-ը (33 կին,
32 տղամարդ)' Ուկրաինայի Վինիցայի, Չերնիգովի ե Խարկովի մարզերից: Ադրբե- 
ջանից եկածների թիվը 72 մարդ է (41 տղամարդ, 31 կին) ե Վրաստանից' 92 (51տղա- 
մարդ, 41 կին), Հայաստանի ա յլ բնակավայրերից' 154 (85տղամարդ, 69 կին): Մեկ
նածներից 53-ը բանվորներ են եղեև 77-ը' ծառայողներ և 182-ր' աշխատանք չունե
ցողները, իսկ եկածներից համապատասխանաբար 71-ը' բանվորներ, 79-ը' ծառա
յողներ և 194-ը աշխատանք չունեցողներ:32 Վերլուծելով բնակչության տեղաշարժե
րը' գալիս ենք այն համոզման, որ Լենինական քաղաքի բնակչության թիվը 
միջպետական միգրացիայի հաշվին տարեկան միջինը ավելացել է 200-300 մարդով: 

1926-1939թթ. Լենինականն աչքի է ընկել բնական աճի բարձր մակարդակով: 
Այսպես, 1926թ. քաղաքում 1000 բնակչի հաշվով ծնվածների թիվր կազմել է 47,7, 
1939թ.' 45,1, իսկ մահացածների թիվը համապատասխանաբար' 20,0, 23,5, ե բնա
կան աճը 27,7, 21,6: Բերված թվերից երևում է, որ այդ տարիներին քաղաքում բնակ
չության բնական աճի ցուցանիշների մեջ մեծ տատանումներ չեն գրանցվեի սակայն 
նվազել է թե՜ ծնելիության և թե՜ մահացության գործակցի մեծությունր: Համեմատու
թյան համար նշենք, որ նույն տարիներին Լենինականի բնակչության ծնելիության 
գործակիցը զիջել է Շիրակի տնտեսական շրջանի և գերազանցել է հանրապետութ
յան քաղաքային բնակչության նույն ցուցանիշր: Հայաստանում 1926թ. ծնունդների 
թիվը 1000 բնակչի հաշվով կազմել է 54,7, 1939թ.' 42,4 մարդ, այդ թվում քաղաքային 
բնակավայրերում նույն ցուցանիշը կազմել է համապատասխանաբար 38,4, և 35,6, 
իսկ Շիրակի տնտեսական շրջանում' 56,6 և 46,8 մարդ: Ծնելիության այդքան բարձր 
թվերը գրավեցին մասնագետների ուշադրությունը, կասկածներ կային, որ կարող է 
սխալներ թույլ տրված լինեն սկզբնական հաշվառման' այսինքն'ՔԿԱԳ-ի գրանցում
ների մեջ: Սակայն Հայաստանի ԿՎՎ կատարած մի շարք հետազոտությունները 
հաստատեցին գավառի գյուղական բնակչության ծնելիության բարձր մակարդակը: 

Ծնունդների աճի վրա իր ազդեցությունն է ունեցել նաև իշխանությունների վա
րած ժողովրդագրական և սոցիալ-տնտեսական քաղաքականությունը: Օրինակ, 
1936թ. ընդունվեց օրենք, որտեղ ՀԱԿ-ը (հղիության արհեստական կասեցում) դիտվել 
է որպես քրեական հանցագործություն: Թե ինչպիսի գործուն ազդեցություն ունեցավ 
ընդունված օրենքը Լենինականի բնակչության ծնունդների մակարդակի վրա, ներ
կայացնենք մի քանի թվային տվյալներով, քաղաքում ծնվածների թիվը 1936թ. կազ
մելէ 2428, 1937թ.'4001, 1938թ.'3033 և 1939թ.'3060 երեխա:

Այսպիսով, 1918 և 1920-1921թթ. Ալեքսանդրապոլի գավառում թուրքերի կողմից 
իրականացված եղեռնի քաղաքականությամբ էր պայմանավորված բնակչության 
կտրուկ նվազումը: Եթե 1915թ. գավառի առկա բնակչությունը կազմելէ 245980 մարդ, 
ապա 1919թ.' 152414, 1922թ.' 152648 և 1931թ.' 227796 մարդ: Բնակչության վերար
տադրության վրա այդ տարիների (1918թ. և 1920֊1921թթ.) թողած ազդեցության ամ
բողջական արտահայտությունն է այն փաստը, որ բնակչության աճը հետ մղվեց 25- 
30 տարով, գավառի 1915թ. 245 հազար բնակչությունը վերականգնվեց 1940-ական 
թթ.: Համեմատության համար նշենք, որ 1913թ. Հայաստանի մեկ միլիոն
բնակչությունը վերականգնվեց միայն 1930թ.:33 1 921-1931թթ. Ալեքսանդրապոլ-Լենի- 
նականի գավառի բնակչության շեշտակի աճը հիմնականում պայմանավորված է 
եղել խորհրդային իշխանությունների ժողովրդագրական արդյունավետ քաղաքակա
նությամբ:

32 ՀԱԱ Շիրակի մարզային մասնաճյուղ, ֆ. 9, ց. 2, զ. 188, թ. 26-27:
33 Լ. Դ ա վ թ յ ա ն ,  նշվ. աշխ., էջ 52:

Д ЕМ О ГРА Ф И ЧЕСК А Я СИТУАЦИЯ АЛЕКСАН ДРО ПО АЬ- 
ЛЕН И  НА КАН СКО ГО  УЕЗДА В 1914-1930 гг.

___ Резюме___ ___А. Бояджян___

В н ач ал е  X X  в. д ем ограф и ч ески е  п р о ц ессы  в А рм ении, в том  числе 
в А л ек сан д р о п ол ьск ом -Л ен и н ак ан ск о м  у езд е , бы ли обусл овл ен ы  рядом  
со ц и ал ьн о-экон ом и ч ески х  и п ол и ти ч ески х  ф а к то р о в . Э тот период вы д е
л ял ся  сл ож н ы м и  политическим и собы ти ям и , ко то р ы е , следуя одно за  
другим , су ш ествен н о  п овли яли  н а этн о д ем о гр аф и ч еск ое  полож ен и е 
А рм ении.

В р е зу л ь та те  этого во сп р о и зво д ств о  н асел ен и я о тстал о  на 25-30 лет 
(1918г. и 1920-0921гг.), ч и слен н ость н асел ен и я  в регионе, ко тор ое  в 1915г. 
со ставл я л о  245ты с., бы ло восстан овл ен о  л и ш ь в 1940-ых годах.


